
3. gr. 
Reglugerð þessi er sett samkvæmt ákvæðum laga nr. 81 31. maí 1976, um veiðar í 

fiskveiðilandhelgi Íslands til að öðlast þegar gildi og birtist til eftirbreytni öllum þeim sem hlut 
eiga að máli. 

Sjávarútvegsráðuneytið, 30. október 1990. 

F.h.r. 

Jón B. Jónasson. 

Þórður Eyþórsson. 

Nr. 426 16. október 1990 

SKIPULAGSSKRÁ 
Heimspekistofu dr. Helga Pjeturss. 

Ég undirritaður, Benedikt Björnsson Sigurbjörnsson, kt. 121122-2789, staðfesti að ég set 

hér með á stofn sjálfseignarstofnun sem eftirgreind skipulagsskrá, er staðfest skal af dóms- 
málaráðherra, skal gilda um. 

1. gr. 

Stofnunin heitir Heimspekistofa dr. Helga Pjeturss. 

2. gr. 

Heimili stofnunarinnar og varnarþing skal vera í Reykjavík. 

3. gr. 
Tilgangur stofnunarinnar er vísindaleg rannsóknarstarfsemi á sviði heimspeki sem felst í 

eftirgreindu: 
a) Varðveisla rita dr. Helga Pjeturss og muna sem tengjast persónu hans og minningu, 

sérstaklega þeirra frumgagna sem hann studdist við við tilurð kenninga sinna um lífið í 
alheimi. Einnig söfnun þess sem um kenningar hans hefur verið ritað. Stefnt skal að því 
að koma upp tölvugagnabanka og heimspekikenningar og þróun í þekkingu á lífinu. 

b) Að skapa vinnuaðstöðu og skilyrði fyrir þá sem vilja kynna sér verk dr. Helga Pjeturss og 
að vinna í anda hans að skilningi á lífinu svo og styrkja ákveðin verkefni sem þjóni þessum 
tilgangi. 

4. gr. 

Stofnfé stofnunarinnar er bækur og bréf dr. Helga Pjeturss svo og skrifborð sem frá 

honum er komið. Verðmæti þessa stofnfjár er varlega áætlað kr. 500 000,— fimm hundruð 

þúsund 00/100,-. Stofnfé má ekki skerða. 

5. gr. 

Tekjur stofnunarinnar eru framlög styrktarmanna og gjafir. 

6. gr. 
Stjórn stofnunarinnar skal skipuð þremur mönnum. Stjórnarmenn skulu sjálfir skipa með 

sér störfum. Í upphafi skulu eftirgreindir þrír menn skipa stjórnina: 

Benedikt Björnsson Sigurbjörnsson, 

kt. 121122-2789, 
Þingholtsstræti 15, Reykjavík.

Guðmundur Jóhann Guðmundsson, 

kt. 260634-2089, 

Urðarstíg 7, Reykjavík. 

Samúel D. Jónsson, 

kt. 111029-2459, 
Brekkubyggð 35, Garðabæ. 

1. gr. 

Stjórn stofnunarinnar situr ótímabundið. Segi stjórnarmaður af sér, forfallist um lengri 

tíma eða falli frá, skipa hinir nýjan stjórnarmann. 

8. gr. 

Stjórn stofnunarinnar skal tilnefna þrjá menn úr hópi styrktarmanna til eins árs í senn sem 

vinni með stjórninni að fjármálum stofnunarinnar í samræmi við ákvæði skipulagsskrár 
þessarar. 

Stjórn stofnunarinnar samkvæmt framansögðu fer með vörslu fjár og eigna hennar og 
annast ávöxtun fjárins og er heimilt að stofna sjóði sem ætlað er að ráðstafa úr til ákveðinna 

verkefna sem þjóni tilgangi stofnunarinnar. 
Prókúru fyrir stofnunina skal Benedikt Björnsson Sigurbjörnsson hafa þar til annað 

verður ákveðið. 

9. gr. 

Eigi má selja eða veðsetja fasteignir stofnunarinnar nema að fengnu samþykki dóms- 
málaráðherra. 

10. gr. 

Löggiltur endurskoðandi skal hafa yfirumsjón með fjármálum stofnunarinnar og skal það 

í upphafi vera Símon Kjærnested meðan hans nýtur við. 

11. gr. 

Endurskoðaða reikninga stofnunarinnar fyrir næstliðið ár ásamt skýrslu um hvernig fé 
stofnunarinnar var varið á því ári skal senda Ríkisendurskoðun fyrir 1. júní ár hvert. 

12. gr. 

Komi til þess að sjálfseignarstofnun þessi verði lögð niður skulu allar eignir hennar renna 

til Háskóla Íslands og varið í sama tilgangi og kveðið er á um í 3. grein skipulagsskrár þessarar. 

Reykjavík, 15. ágúst 1990. 

Benedikt Björnsson Sigurbjörnsson. 

Skipulagsskrá þessi staðfestist hér með samkvæmt lögum um sjóði og stofnanir sem starfa 
samkvæmt staðfestri skipulagsskrá, nr. 19/1988. 

Dóms- og kirkjumálaráðuneytið, 16. október 1990. 

F. h. r. 

Þorsteinn Geirsson. 

Fanney Óskarsdóttir. 

Stjórnartíðindi B 65, nr. 410-426. Útgáfudagur 31. október 1990. 

Endurprentað blað. 


